
ACTA DA SESIÓN ORDINARIA CONXUNTA REALIZADA POLAS COMISIÓNS INFORMATIVAS 

PERMANENTES EN DATA 23 DE MAIO DE 2024 

 
 
COMISIÓN INFORMATIVA DE PRESIDENCIA, ECONOMÍA, FACENDA, INNOVACIÓN TECNOLÓXICA 
E SEGURIDADE CIDADÁ 
 
 
ROGOS E PREGUNTAS 

Rogos de Alternativa dos Veciños presentados por escrito 
 
 
“1º.- En moitos concellos de arredores xestiónase o uso dos locais sociais para ceder aos veciños ademais 
das asociacións. Rogan que se estude a posibilidade de adecuar algún dos locais para que poida ser 
usado de maneira pública”. 
 
A Sra. presidenta intervén e manifesta que acepta o rogo; que se está a traballar na modificación da 
ordenanza de usos dos locais municipais. 
 
 
 
“2º.- De cara á proximidades das festas das diferentes parroquias, rogan que se se pode facer algo tipo 
como en Oleiros de asesoramento para as comisións tipo charla/curso, porque en Cambre está collendo o 
relevo a mocidade e vería ben”. 
 
A Sra. presidenta intervén e manifesta que o asesoramento xa existe; que en calquera momento e 
calquera asociación se pode informar no departamento de Cultura; que se está a preparar un curso para 
todas as asociacións para adaptarse á normativa vixente. 
 
 

COMISIÓN INFORMATIVA DE URBANISMO, OBRAS, SERVIZOS, MEDIO AMBIENTE, MOBILIDADE, 

SANIDADE, SEGURIDADE CIDADÁ, TURISMO, PATRIMONIO, TRANSFORMACIÓN DIXITAL E 

INNOVACIÓN TECNOLÓXICA 

 
ROGOS E PREGUNTAS 

Rogos do Bloque Nacionalista Galego presentados por escrito 

“1º.- Antena Anceis. Pasado o prazo dos quince días que daba o Sr. Leirós para contactar coa empresa da 
antena de Anceis, rogan que se lles trasladen as novidades ao respecto”. 
 
A Sra. Prieto Miramontes manifesta que xa está respostada e pregunta se a empresa fixo algunha outra 
tramitación. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que ata o día de hoxe, non. 
 
 
“2º.- O concelleiro delegado Sr. Leirós comunicou que se ía xuntar coa empresa redactora do Plan xeral de 
ordenación municipal o mes pasado. Rogan que convoque á maior urxencia a comisión especial, e lles 
informen realmente dos avances para seguir os procedementos”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que el dixo que xa se reuniran coa empresa varias veces, pero que ata que non se estabilice o goberno 
municipal, non se faría a convocatoria; que probablemente sexa un goberno fixo, ogallá; que para el e o 
seu grupo é un goberno provisional; que se vai esperar que esta situación se solucione. 
 
A Sra. presidenta intervén e manifesta que á idea é presentar ao pleno ordinario as retribucións e o persoal 
eventual está informado con reparo da intervención municipal; que é cuestión de semanas, se seguen 
sendo goberno de Cambre. 
 
A Sra. presidenta concede o uso da palabra á Sra. Prieto Miramontes quen, unha vez concedido, 
manifesta que no lles cre porque independentemente de quen goberno, se pode convocar. 
 
 
Continúa a Sra. Prieto Miramontes e manifesta que cre que o Sr. González Leirós lles mentiu varias veces. 
 
A Sra. presidenta intervén e manifesta porque o prazo que tiña para presentar o persoal eventual e as 
retribucións era inferior. 
 
A Sra. presidenta concede o uso da palabra ao Sr. González Leirós quen, unha vez concedido di que non 
vai permitir que lle diga que está a mentir; que é unha observación fóra de ton; que á semana seguinte a 
que teñan a situación fixa, convocará a reunión. 
 
A Sra. Prieto Miramontes di que a resposta ante unha petición de reunión, non se pode poñer unha data e 
seguir incumprindo; que respecto de que se cambia o goberno, se se está nestas, entón di que non vale 
nada, nin orzamentos, nin plan xeral, di que non lle vale; que se houbera un cambio de goberno e decide 
que non vale, responsabilidade dela. 
 
A Sra. presidenta intervén e manifesta que agora mesmo o goberno, agás ela, que está cun soldo igual ao 
anterior alcalde, o resto dos concelleiros están a cobrar por asistencias; que cre que é xusto que os 
concelleiros cobren; que para ela é clave que se aproben as retribucións e que se contrate o persoal 
eventual; que son soamente eses puntos; que o Sr. González Leiros non minte; que contaba cunha 
estimación de datas que finalmente non se puido cumprir. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que se supón que a Comisión Especial do Plan Xeral vai a ser informativa; que os redactores lles 
informarán respecto das alegacións, cambios ou modificacións; que é independente da situación do 

goberno; que non é necesario rematar coa estabilización do goberno; que é simplemente unha comisión 
informativa. 
 
A Sra. presidenta intervén e manifesta que xa houbo reunións cos redactores do plan; que a comisión se 
celebrará si ou si; que se se demora quince días, se demorará. 
 
 
“3º.- Estado das beirarrúas de Sobreguexe: estreitísimas. Intransitables por invasión da maleza, e rotas as 
baldosas. Rogan que dunha vez se arranxen, tendo en conta que non cumpren con ningunha normativa, e 
non son viables para persoas con minusvalía”. 
 
A Sra. presidenta concede o uso da palabra ao Sr. González Leirós quen, unha vez concedido, pregunta 
se o que solicita é que se amañen as beirarrúas; ao que a Sra. Prieto Miramontes manifesta que son 
intransitables por invasión da maleza. O Sr. González Leirós manifesta que para cumprir coa normativa 
probablemente haberá que expropiar; que recolle o rogo. A Sra. Prieto Miramontes expón que hai unha 
alternativa á expropiación, que sería poñer esa estrada unidireccional. O Sr. González Leirós manifesta 
que recolle o rogo.  
 
 
“4º.- Estado das estradas municipais. Ténse revisado cara ao seu arranxo o estado das estradas?. O 
goberno ten aprobado en diferentes plenos o arranxo de varias delas, sen que ao día de hoxe se fixera 
algo. Rogan que se arranxen as estradas municipais”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que esta é unha pregunta tan xenérica que se pode contestar ou non; que as estradas municipais son 
moitos quilómetros de viais. 
 
A Sra. Prieto Miramontes di que o estado das estradas municipais ten que estar revisado e o que pregunta 
é se se revisaron. 
 
A Sra. presidenta manifesta que se está a mezclar rogos e preguntas; que esa pregunta é a exposición 
dun rogo, que o rogo é o arranxo das estradas municipais. 
 
A Sra. Prieto Miramontes manifesta que non admite que na contestación do rogo o Sr. González Leirós 
diga que é unha pregunta tan xenérica que se pode contestar ou non. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que acepta o rogo; que o que explicou era como se procedía; que si se fai inspección sobre os camiños. 
 
A Sra. presidenta concede o uso da palabra á Sra. Prieto Miramontes quen, unha vez concedido manifesta 
que ten unha pregunta que en realidade é un rogo e que xa se comentou respecto da casa do concello; 
que se continúa sen espazos para poder sentarse á saída; que roga que se doten de bancos e que se faga 
unha cuberta que faga de viseira para que os usuarios se poidan resgardar da choiva. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que considera que non é acertado o tema dos bancos, porque hai un banco de formigón; que é unha 
apreciación persoal; que non ve que haxa necesidade; que respecto da cuestión da cuberta di que non é o 
momento; que o que se ten que facer é unha reconversión do espazo interior do concello e que se 
resolvería un problema de funcionalidade interna de atención ao público; que isto necesitaría autorización 
de Patrimonio; que recolle o rogo e o continuarán avaliando. 

A Sra. presidenta concede o uso da palabra á Sra. Prieto Miramontes quen, unha vez concedido manifesta 
que a colocación dos bancos está aprobada polo goberno; ao que o Sr. González Leirós manifesta que 
está aceptando o rogo; que o valorará; que agora mesmo considera que os bancos non son necesarios. 
 
 
Rogos de Alternativa dos Veciños presentados por escrito 
 
 
“1º.- Rogan que se solicite á administración correspondente a roza con urxencia á marxe dereita da 
estrada DP 1706 á altura do colexio Portofaro, xa que a maleza cubríu a beirarrúa e non se pode pasar”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que é un tema da Deputación provincial, quen foi a que o fixo no seu momento; que teme que hai esperar 
á evolución do plan parcial;  
 
 
“2º.- Rogan que se solicite a elevación á mesma beirarrúa xa que debido ao reasfaltado da DP 1706 de hai 
uns meses queda por debaixo do nivel da estrada e cando chove a auga a cubre por completo”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que é complicado; que cre que hai que esperar. 
 
 
“3º.- Rogan que se instalen uns bolardos na esquina da rúa Estanque debido a que, como se pode 
observar na fotografía, acostuman a aparcar no cebreado e dificultan o xiro de furgonetas e camións”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que esa esquina é unha zona anárquica; que hai unha solicitude por parte do propietario para derrubar a 
casa; que acepta o rogo. 
 
 
 
Preguntas do Bloque Nacionalista Galego presentadas por escrito 
 
 
“1ª.- Nave de Amazon. Postos de traballo? Se contempla o tráfico que vai xerar?”. 
 
A Sra. Prieto Miramontes manifesta que retira a parte da pregunta que se refire aos postos de traballo. 
 
A Sra. presidenta concede o uso da palabra ao Sr. González Leirós quen, unha vez concedido, di que si se 
considera o tráfico que vai xerar; que se falou coa empresa; que se cumpre co que se acordou, non vai a 
ter lugar ningún problema. 
 
A Sra. presidenta intervén e manifesta que lle comunicaron que a nave de Cambre funcionará igual que o 
fai a do Porriño, e alí non hai ningún problema. 
 
 
 
“2ª.- Parque infantil de Pravio, se limpiou?. Que se teña en conta ao igual que o resto”. 

A Sra. presidenta concede o uso da palabra ao Sr. González Leirós quen, unha vez concedido, manifesta 
que se limpiou onde están os xogos de ximnasia; que o resto, non. 
 
 
 
“3ª.- Cómo vai o asunto, aceptado por dúas veces sobre os aparcadoiros preto de instalacións 
municipais?”. 
 
A Sra. presidenta intervén e manifesta que esta pregunta se contestará por escrito polo concelleiro da área 
de Economía, Facenda, Innovación Tecnolóxica e Seguridade Cidadá. 
 
 
A pregunta número 4 tratouse como rogo. 
 
 
 
“5.- Luces dos pasos de peóns. En que punto están?”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que agora mesmo hai dúas colocadas diante da cafetería Románica e abaixo do establecemento Vila; que 
agradecería que pasaran a velas e coñecer a súa proposta; que agora pensa que teñen pouca intensidade. 
 
 
 
“6ª.- Marquesiñas: De novo, preguntan: para cando limpas?”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que de verdade non o pode dicir; que o prego está no departamento de contratación; que espera que sexa 
o antes posible. 
 
 
COMISIÓN INFORMATIVA DE SERVIZOS SOCIAIS, RECURSOS HUMANOS, CULTURA, DEPORTES 

E XUVENTUDE 

 
 ROGOS E PREGUNTAS 

Rogo do Bloque Nacionalista Galego presentado por escrito 
 
 
“1º.- Rogan que realicen o nomeamento do persoal necesario para desenvolver os programas de benestar 
social Lagare, Amarí, Prisem e Píllara”. 
 
 
A Sra. presidenta concede o uso da palabra á Sra. Díaz Baldomir quen, unha vez concedido, manifesta 
que está no departamento de persoal; que lle comunicou ao departamento que se lle dese prioridade 
absoluta; que se retrasou un pouco; que conta que a mediados do mes de xuño estea funcionando. 

Preguntas do Bloque Nacionalista Galego presentadas por escrito 

 
 
“1ª.- Cal é a previsión para presentar ao pleno a aprobación das bases do torneo de xadrez “Agosto en 
Cambre”?”. 
 
A Sra. presidenta concede o uso da palabra ao Sr. López Saborido quen, unha vez concedido, manifesta 
que este ano se modifica a data para o mes de setembro; que a intención é presentar as bases no pleno 
do mes de xuño. 
 
 
 
“2ª.- Sementeira de Sigrás. En que punto de acordo están ao respecto, das débedas e convenio que 
garanta o seu futuro?”. 
 
A Sra. presidenta concede o uso da palabra ao Sr. López Saborido quen, unha vez concedido, manifesta 
que as débedas do ano 2022 están pagadas; que agora se está a rematar a xustificación da acreditación 
de pagamentos do ano 2022; que acto seguido se asinará o convenio do ano 2023, previo o suplemento 
de crédito. 
 
 
 
“3ª.- Cal é a situación do convenio coas ANPAS do ano 2023?”. 
 
A Sra. presidenta intervén e di que está pendente de liquidar o convenio 2022/2023; que agora se está a 
facer o suplemento de crédito para liquidar o anterior e poder realizar o convenio 2023/2024; que Cambre 
arrastra un atraso moi importante en subvencións e convenios; que se intentará axustarse ao principio de 
anualidade. 
 
 
 
“4ª.- Que previsión de pagamento teñen coas ANPAS para que estas poidan desenvolver a súa actividade 
con normalidade de cara ao vindeiro curso académico?”. 
 
A Sra. presidenta intervén e manifesta que todo pasa por ese suplemento de crédito. 
 
 
 
“5ª.- Clubs de lectura. Para cando a súa reposición?”. 
 
A Sra. presidenta concede o uso da palabra ao Sr. López Saborido quen, unha vez concedido, manifesta 
que os pregos están listos; que, en breve, os trasladarán ao departamento de contratación; que conta que 
comezará no vindeiro curso. 
 
A Sra. presidenta intervén e manifesta que agora mesmo en contratación ten claro as prioridades, que son 
os servizos esenciais; que hai moitos expedientes que estarán paralizados en materia de contratación; que 
os expedientes básicos son os servizos esenciais; que despois se intentará cumprir coas actividades que 
se fan habitualmente todos os anos no concello; que hai expedientes que van chegando ao departamento 
de contratación, pero que estarán ralentizados de xeito moi importante; que se está a traballar para 

contratar tres A1 para contratación e poñer ao día todo isto; que os expedientes relativos a zonas verdes, 
limpeza viaria e subministración de agua os hai que sacar; que cre que esas tres persoas poderán dar 
impulso a contratación; que igual se demoran as cousas un pouco máis do desexable. 
 
 
 
“6ª.- Cando vai comezar a traballar a empresa TRAGSA na limpeza dos centros educativos do municipio?”. 
 
A Sra. presidenta intervén e manifesta que se está pendente da sinatura do contrato; que en canto se 
asine comezarán a traballar; que é certo que ao ser por procedemento de emerxencia non é necesario o 
contrato, pero que a empresa insiste en asinar; que en canto o teñan, comezan. 
 
 
Pregunta de Alternativa dos Veciños presentada por escrito 
 
 
“1ª.- Que alternativas de ocio se formulan para a Xuventude este verán, ademais de campamentos?”. 
 
A Sra. presidenta concede o uso da palabra ao Sr. López Saborido quen, unha vez concedido, manifesta 
que partindo da base de que nos meses de verán as casas de xuventude teñen menos afluencia co resto 
dos anos; que a finais de xuño remata a actividade “por fin é venres”; que na primeira quincena de xullo 
terán as “quedadas do verán”, con talleres, audiovisuais, videoxogos, futbolín; que realizan as actividades 
en función das peticións dos usuarios. 
 


